Jesusman
Yupachicugcunaman Pipag
Maypagsi Naupacagta Pedro

Cartacungan

Naupataga shumag tantianaypag uchuclata
niyushay imanir cay galayunan cartata Pedro
isquirbingantas.

Jana pachata Jesus cuticuptin Pedroga
aliscam purira maypas chaypas Jesuspita
willapacuyar. Chaynuypa payga achca
achca runatam yachrachisha. Waquin
runacuna nipdcun Romacama chrangantam,
ndtan manam shumagga musyanchichu.
Chaypitas Pedroga wanusha Romachrimi
nipécuntan. Chaura quizdmi wanurdrichira
Jesusman yupachicugcunata wanuchipacunanpag
Romachru mandag ninan wichansi.

Pedroga cay cartata isquirbira Jesusman
yupachicugcuna alisca cunchurcayapt-
inmi. Paycunaga cawapdcura entéruchru
wichisham maychru chaychrisi, ima-
aygatas nacatacurcayar. Paycunaga mana
reguengan runacunapa marcancunachru
yachrapdcura pasay mana imaynagmi. Chaura
chayta musyarmi Pedroga alisca laquisha
cara. Chaymi payga cay cartata isquirbira
valorchéchinanpag. Payga chay cunchurcayag
runacunata cay niram: “Gamcunataga aliscam
cuyarcaydshunqui Tayta Diosga. Chauraga

amam ‘¢Imandshagrag?”  nipdcunquimanchu cay
pachachru cawapécunapitaga. Gamcunataga
Dios uyurarcaydchishunqui nd runanmanmi.
Chaura cawapéacunqui cushisha paywanmi

imaycamas. Chaymi cawapdcunquiman
chaylaman pinsiarcayélar, Jesus ningannuy
cawayta mana déjapacunaypag. Chauraga

cawapadcuy Jesusta cdsucuydlar” nira.
Chaura Pedroga cay carta isquirbiyta galayura
cay nirmi:

Pedro pi cangantas reguechicur saludangan

1 Noga Pedroga Jesucristopa cachran rurag
carmi cay cartata isquirbiydmu marcaycunapita
gaticachrasha car; Pontochru, Galaciachru,
Capadociachru, Asiachru, jinaman Bitiniachru
gamcuna jatucushacunapag. 2 Gamcunataga
Dios Taytanchim acrapécushuray unaypita
musyangannuy, jinaman Santu Espiritunwanmi
raquipdcushuray paylata cdsucur cawapdcunaypag,
ndtan Jesucristopa yawarninwan juchaycunapita
maylasha capdcunaypag. Chauragar cuyapaélar
Diosninchi alisca yanapapdcushunqui gasila
cawayta.

Jests cutimunanta musyayarga valorchacurcay

3 Alisca ali nisha cachun Jesucristopa
Dios Taytan. Payga alisca cuyapdmarlanchim
mushog cawayta gomasha canchi Jesucristota
wanushacunapita cawacdchimunganwan. Chaymi
cushisha shuyacuyachwan Dioswan imaycamas
cawananchita. 4 Payga gomdshun jana pachachru
chruraraydchingantam, mana imaysi ushagta,

mana macwagta, nitan imaysi chaynuyla

cacugtam. > Gamcunataga Diosninchim
munayninwan yanaparcayishunqui payman
yupachicuyélar cawapdcunaypag. Chaynuyla

yupachicurcaptiquiga  ushanan  junagchru
salvapécushunqui lapan lapanpitam.

6 Chaymi gamcunaga Jesus cutimunanta
musyayarga alisca cushicurcanquiman, paypa
janan laquisha cunchursi. Chayga mana ala
unaytam ushanga. 7 Chaynuy ima-aygata
cunchurcayarsi alitam rurarcayanqui Diosman
yupachicurga. Oruta timpuchirchu muyuchinchi
Orunlanman, chaynuymi gamcunas chay
cunchuycunachru yupachicurga muyupéacunqui
chay Orupitas mas aliman. Chaura Jesus
cutimunan junagchriga “Alim  capécusha
canquim” nirmi alisca alipag ricapdcushunqui.
8 Paytam gamcunaga cuyarcayanqui. Natan
paymanmi yupachicurcayanqui mana
ricapurayarsi. Chaynuytan mana ricapurayarsi
alisca cushirarcayanqui. Chay cushirarcayan-
gaypita mana pasay tantiayta atiparcayarsi.
9 Chaynuy yupachicurcangaypitam Diosga na
salvarcayéashunqui.

10 Nétan canan cuyapdlar Dios sal-
vayamanganchipitaga, Diospa unay willacugnin
runacuna, alisca aliscam tantiaytas musyaytas
munapdcura. 11 Chaynuytan paycunaga Santu
Espiritu musyachiptin munapédcura shumag
tantiayta, pi runa nitan imay wichan Cristo
cunchunantas jinaman munayniyogpag
chrurasha canantas. 12 Chaura Diosga

musyachira unay willacugnin runacunata
canan wichan noganchipag ruracdnantam,
ndtan manam paycuna wichan ruracénantachu.
Chaytam cananga, jana pachapita cachramungan
Santu Espiritu yanapaptin gamcunata
yachrachipdcushuray. ~ Chaycunatam musyayta
munapicura alisca jana pachachru Diospa
angelnincunas.

Dioslapag cawapdcuy

13 Chaymi capidcunquiman ali tantiagcama.
Chaynuy carga alita rurayarmi cawapdcunqui,
jinaman chaynuyla shuyacurcayay Jesucristo
cutimuptin cuyapalar Tayta Dios alisca alinninpag
ricapacushunayta. 14 N4 Diospa castan cayarga pay
munanganta rurapdcuy. Unayga mana imatas
musyarmi capdcuray shongoycuna munangalanta
rurarcayar. 15 Antis cananga cawapdcuy imatas
alita rurarcayar acrapdcushungay Diosnuy.
Payga lapan juchacuypitas caruchrimi cayan.
16 Dios rimangan isquirbishachru caynuymi nin:
“Nogaga caya lapan juchacuypitas caruchrimi.
Gamcunas noganuy capicuy” ninmi.

17 Chaura payta “Tayta” nir manacurcayarga,
manchacurmi cawapéicunquiman cay pachachru
gorpachacushala carcayarga, Diosga manyalapi-
tam pitas taripanga ima juchdcuypitas.

18 Gamcunataga awilluycunatanuysi mana
imapag cawarcayangaytas musyayagtam Diosga
rantirarcaydshunqui. Nétan musyanganchinuysi
manam rantimaranchi payga Orulawanchu u
golguelawanchu, 19 antis mana juchaynag
Cristopa ima-ayga shumag yawarninwanmi.

Payga wanura juchacunapita juc alinnin
achrcash wanuchishanuymi. 20 Cristo chaynuy
rurasha cananpagga, manaragsi cay pacha
camacaptilanmi nd nisha cara. Natan Diosga
payta cachramunanpag cay guepacamarag
shuyarara gamcuna raygom.

21 Pay wanunganpam cananga Diosman
yupachicug cayanchi.  Diosmi wanushapitas
cawacdchimusha, natan paymi chrurara alisca
munayniyogpagsi. Chauraga yupachicurcayaysi
shuyacurcayaysi Cristonuy rurasha capécunaypag.

22 Natan cananga nd carcayanqui mana
juchaynag razoncag willapa ningannuy
cawagmi. Chaymi lapan shongoypa cuyanacur
cawapdcunquiman jucniquis jucniquis.  Nétan
canan na cayanchi mana juchaynagmi, razoncag
willapa ningannuysi cawar. 23 Gamcunaga
Diospa imaycamas cawag willapanta césucurmi,
nd mushog runa carcayanqui. Chaura cananga
nd manam capécunqui Diosta mana cédsucugcunapa
castanchu, antis carcayanqui Diospa castanmi.
24Dios rimangan isquirbisha cay ninmi:

“Runaga pimaysi cayan guewanuylam.
Ndtan alisca munayniyog cayninsi
cayan ushacaglam, guewapa waytannuysi.
Guewaga chaquinmi, waytansi ishquinmi.
25Natan Munayniyog rimanganga imaycamas
mana ushacagmi”.

Dios chay rimangantam gamcunaga mayacur-

caray chay ali willapata willapapécushuptiqui.

2

1 Chaymi mushog runa carcayarga

nd ima juchatas rurapdcunquimanchu, ni
casquicurcanquimanchu, ni lutan cayar
alitucurcanquimanchu, ni chriquinacurcan-
quimanchu, jinaman pi runapa washantas
rimapécunquimanchu. 2 Antis chayrag nécisha
wamra lechita munagnuysi munapécuyga
imanuypanuysi Dios rimanganpita yachracuy-
lata, natan ama imas lutan yapashacunataga,
chaynuypa Diospita yachragcama capécur,
salvasha capécunaypag. 3 Chaynuy capécuy Dios
alisca cuyacug canganta nd musyarcayarga.

Diospa castan carcayarga ali cawapdicuy

4 Chauragar ashuyapédcuy Jesusman. Paymi
cayan “Cawag rumi” nisha. Paytam runacunaga
“Cay rumiga manam alichu” nipdcura, ndtan
Diospagga cayan acrasha ruminmi jinaman
alisca alipag ricasham. > Chauraga gamcunatas
nid cawag rumicunamannuysi muyurar-
caydchishuptiquiga Diosta lapan shongoypa
cay nipdcuy: “Juc wayita sharcachignuysi
nogacunawanruray gam munangaynuy” nipacuy.
Chay nipdcurga capédcunqui juc runanuylam,
Dioslapag uryag sacerdoticunam. Chaura
Diosga Jesucristopa yanapayninwan imas
rurarcayangaypitaga aliscam cushicunga.
6 Chaymi Dios rimangan isquirbishachriisi cay
nin:

“Noga chruraya Jerusalenman juc wayipa
esquinanman chrurana rumitanuymi.

Chay rumiga nogapag cayan acrasham, jinaman
alisca alinninpag ricasham.

Payman yupachicugga manam penga-
cushachu canga” nin.

7Noganchi yupachicugcunapagga payga cayan
alisca alinnincag rumim. Né&tan payman mana
yupachicugcunapagga cay niyanmi:

“Wayi ruragcuna ‘Cay rumiga manam alichu’ nir
wicapapéacunganmi
cananga cayan alinnincag rumi, juc
wayipa esquinanman chrurana ruminuy”
niyanmi.

8 Chaypitas

“Payga cayan mitcachicug rumim,
natan ishquichicug gagan” niyantan.

Paycunaga Dios ninganta mana cdsucurmi mit-
capdcun. Chaynuy capécunanta Diosga musyaram.

9 Natan Dios acrapacushuray juc castala
capdcunaypagmi,  sacerdoticunanuysi  Dioslata
razonpa servipdcunaypagmi, Diospa raquisha
runan capdcunaypagmi, paypa runancunala
capacunaypagmi. Paymi jorgorarcaydshunqui
yanauyagpitanuysi juchécuypita, achicyagnuysi
alita rurayar pay munangannuy cawapdcunaypag,
jilnaman ima-aygatas Dios munayninwan
ruranganpita willapacurcéinaypag. 19 Gamcunaga
unay capdcuray manacagpag ricasham, nétan
cananga carcayanqui Diospa runanmi. Unayga
manam pisi cuyapapécushuraychu, nitan cananga
cuyapararcayashunqui quiquin Diosmi.

11 Jesucristoman yupachicug cuyashécuna,
cayta niyarishay: Jucld nacioncunachru jatucusha
carcayarga, ama na lutancunalata rurayar
cawapicuychu unaynuysi. Chaynuy lutanlata
rurarga manam ali rurayta atipapécunquichu.

12 Antis ali cawapacuy Diosta mana regueg
runacunawan cayarga. Chauraga jucha ruragpag
canan ricarcaydshurniquis tantiapacungam ali
rurarcayangayta, jinarcurmi alawapécunga
Diosta, Jesus aywamunan junagchriiga.

Mandagcunata cdsucurcay

13 Natan Munayniyog Jesuspa carcayarga
casucurcay lapan mandagcunata, rey ningantas
mas munayniyog captin, 14 jinaman marcachru
yanapagnincunatas pay cachramusha captin.
Paycunaga carcayan lutan ruragcunata
cunchuchinanpagmi, ndtan ali ruragcunata
alipag ricachinanpagmi. 15 Diosninchiga
munan gamcuna ali rurapacunaytam.
Chaynuypa mana imas musyag ni imas tantiag
gotaracunata “Juchasapam” nir, rimagcunata
cachracyachipdcunaypag.

16 Chaynuytag gamcuna cawapdcuy imapitas
mana jarcasha runanuy. Chaura chaynuy
cayarga “Imatas munangata ruracushag”
nirga, ama imatas lutanta rurapéacuychu,
antis cawapacuy Diosta servig runacunanuy,
17 pitas maytas alinninpag ricapédcuy. Jesusman
yupachicug-mayiquicunatas cuyapdcuy. Tayta
Diosta manchacurcay, néitan alipa ricapacuy cay
pachrachru reyniquita.

Alitarurarga jina cunchupdcuy

18 Rantisha runacuna alipag ricapicuy,
jilnaman casucurcay rantishugniqui runacunata
ali captinsi u lutan captinsi. 19 Chaynuy
rurarga alisca ali nisham canqui Diospita,
paypa janan manacagpita juchachapacushuptiqui

imatas cunchurga. 20 Nétan imatas lutanta
rurapécungaypita lagyapdcushuptiqui gasila
capdcuptiquis. ¢Pirag “Payga alim” nipdcushunqui?
Naétan ali rurapécungaypita cunchuchipécushuptiqui
gasila capdcurga Diospitaga alisca alipag ricasham
carcayanqui. 21 Chaypagmi Tayta Diosga
acrapdcushuray. Gamcunapa janaymi Cristo
cunchura, paypa raschrunman jarugnuysi
gamcunas paynuy cunchupécuy.
22 Payga manam ima juchatas rurarachu.
Manatan imaysi casquicurapishchu.

23 Ashlipécuptin manam cutichira ashliypachu.
Imanuypa cunchuchipdcuptinsi, manam
rimarachu: “Gamtas cutichishaymi” nir. Antis
ima-aygas juchacuna ali taripag Diostam
willapacura. 24 Quiquin Cristom juchanchipita
cunchusha gueru cruzchru, mana nad masta
juchdcuyar cawananchipag, antis alita rurayar
cawananchipag. Pay cunchunganpam cananga
na cayanchi gueshyagpita cuticashanuy. 25 Cayta
nircayag mas naupata wichicasha uyshanuysi
cawasha capécuptiquim. Natan cananga na
cutirarcayanqui chay washashugniquipa
munayninmanmi.

3

Caynuy cawapdcuy gowayogcuna warmiyog-
cuna
1 Chaynuy gamcunas warmicuna Ccésucurcay

gowaycunata, gowaycunas Diospa willa-
panta mana  chrasquicurcayaptinga  ali
cawapdcuy Diospita manas rimapapdcuptilay
chrasquicurcénanpag. 2 Chaynuy rurapécunga,

gowaycunalapag capacuptiquim, jinaman
manchapécugcama capacuptiquim. 3 Ama
nacatacurcaychu imanaypanuysi agchaycuna
tucuynaypa nagchacuylataga, Orupita imas
rurashacuna chruracuylataga, natan chranin
guellaywan rantina jacucuna jaticuylataga.
4 Antis capdcuy imanaypanuysi ali shongocama,
manshucama, shacyacama. Chaynuy
cawananchita Diosga aliscam munan.
> Chaynuymi capédcura unay wichansi Dioslapag
cawag warmicuna ali shumag cawagcama,
paycuna shuyacurcag Dioslatam, jinaman
gowancunatas cdsucurcagmi. 6 Chaynuymi Sarasi
gowan Abrahamta cdsucug, jinaman “Rund”
nigmi. Gamcunas paynuy capécuy chaynuy alita
rurarga manam manchacunquimanchu.

7 Chaynuytag gamcunas olgocuna warmiqui-
cunawan cawapdcuy shumagpa.  Ricapécuysi
alisca alipa, gueshpi vasunuysi paycunaga debilmi.
Gamcunatanuymi paycunatas Diosga cuyapélar
cawaydachin imaycamas. Chaynuy cawapdcuptiqui
mayapacushunquim Diosga manacurcangayta.

Alita rurarmi lutan ruraycunata upichinchi

8 Chauragar capécuy lapaysi juc shongola
cuyapdnacur, jinaman cuyanacur jucniquis
jucniquis. Chaynuytag capédcuy ali shongoncama,
nitan mana alitucular. 9 Amam ima lutantas
rurapdcushungaynuyga cutichipdcunquichu, ni
ashlipacushuptiquis ashlipdcunquichu. Antis
cutichipdcunqui ali ruraypam u ali rimaypam.
Gamcunataga Dios acrararcaydshunqui ali

cawayta yanapapdacushunaypagmi. 10 Salmoschru
cay ninmi:
“Pisi ali caway munagga,
jinaman cushisha caway munagga,
amam lutanta )
ni casquiyta rimapédcunquimanchu.
11 Ama lutanta rurapécuychu, antis rurapécuy

alilata. . . 3 .
Imanaypanuysi ali cawapdcuy, ndtan

chaynuyla carcayay.

12 Tayta Diosga ali ruragcunata fawilanchriimi
__cachin_ o
jilnaman ima manacurcangantas wiyarinmi.

Ndatan lutan ruragcunataga manam ni rircariy-

latas munanchu”.

13 Chauraga  ¢pirag gamcunata ima
lutantas rurapécushunqui, alicaglata imaysi
rurapéacuptiquiga? 14 Chaynuy ali rurapécungaypita
cunchuchipécushuptiquiga ali nisham carcayanqui
Diospita. Chauraga amam manchacurcan-
quimanchu pitas ni imata nircayashuptiquis.
15 Antis shongoycunachru Jesucristota nipécuy:
“Munaymyogml payga” nir. Chaynuytag
capicuy yachragcama runa. Pi maysi Diosman
yupachicurcangaypita tapupapdacushuptiqui mana
pifidcular shuyararcayangay cawacamuypita tanti-
achipécunaypag. 16 Rimapacungaynuy cawapécuysi
mana shongoycunapita “Juchdcusham cayanqui”
mana nisha canaypag, jinaman capdcuy ali
ruragcama Cristowan ali cawapdcungaypita lutan
rimagcuna pengacusha capédcunanpag. 17 Imas
lutan rurapécungaypita cunchuypitaga, antis

aliga, ali ruranganchipita cunchuymi, Dios
munaptinga.

18 Cristosi wanura juclay cutilam juchanchicu-
napita. Payga mana pasay jucha rurag cayarsi
cunchura noganchi juchasapacunata Diosman
pushaydmaéananchipagmi. Nétan runatanuy payta
wanurarcaydachiptinsi cawacaramuram. 19 Nétan
chay wanusha cayaptinmi Espiritun aywara
wichrgararcayag espiritucunaman musyachig.
20 Paycuna capdcura Noé unay cawanan
wichan mana cédsucug runacunam. Paycunata
Diosga shuyarasha alisca unayran Noé bugquita
rurayangancama. Chaypin puwag runalam
yacuwan wanunanpita bliquiwan salvacurcasha.
21 Chayga cara juc bautismunuymi paycunapag,
ndtan cananga Jesucristo cawacdmunganpam
salvasha cayanchi. 22 Paymi jana pachata
jegarcur cananga Diospa deréchanchru cayan, pay
ningantam angelcunas rurapécun, cay pachachru
munayniyogcunas ndtan munayniyog lutan
espiritucunas.

4

1 Chaura Cristosi cunchurayaptinga, noganchis
chaynuy cunchushun. Chaura pisi cunchugcagga
nami jucha rurayta yaliyan. 2 Chaymi cananga
caychru cayanganchicamaga ama cawashunchu
shongonchi munangalanta rurayarga. Antis
cawashun Diosninchi munanganta rurayar.
3Chauraga chayla cachun. Unay wichan shongoy-
cuna munangalanta rurayarmi capécuray Diosta
mana reguegcunanuysi, shincaycunalachru,
lutan munaycunalachru, fiestacunachru

mana yamaylapa micurcayar upyarcayar,
jilnaman ima-aygatas lutancunata “diosmi
cayga” nir, yupachicurcayar. 4 Chay jucha
ruragcuna cananga mayacasha carcayan juchata
mana paycunanuy rurapdcuptiquim.  Chaymi
cananga lutancunata nircur asiparcaydshunqui.
5 Natan chay jucha ruranganpita, paycunataga
camacushala cayag  Jesusmi taripanga
cawayagcunatas jinaman wanushacunatas.
6 Chaymi cawarcayaptilan nd chay wanusha
runacunatas Diosga musyachisha ali willapata
Santu Espiritu yanapaptin Dios munangannuy
cawapdécunanpag. Chaynuy cawapdcunganpitam
paycunas  runa-mayincunapita = munangan
rurashas capécura.

Cunchurcayarga yanapdnacurcay jucniquis juc-
niquis

7 Nami cananga imas aygas ushanan junag
nachrgaydmun. Chauragar cawapdcuy shumag
tantiarcur imatas alita rurarcayar, jinaman Tayta
Dioswan razonpa rimarcayar. 8 Chaynuytag
cawapdcuy jucniquis jucniquis alisca alisca
cuyanacurcayar. Chaynuy cuyanacurga
imata nimashas, u imata ruramashas juc
imatas chapayagnuymi gongayman aywanchi.
9 Gorpachénacurcay jucniquis jucniquis mana
anagyalar. 10 Chaynuytan gamcunataga lapaytas
ali yanapénacuyar cawapécunaypag Diosga
tucuy uryata gorarcayashunqui. Chauraga
ima-aygachrusi ali ruragcama capdcuy. 11 Pisi
rimarga rimachun Dios rimanganta.  Nétan
maygaysi pitas yanaparga yanapay Dios calpata

goshungaywan, chaura ima-aygatas rurapécuy
Jesucristopa Diosninchita alawapécunanpag.
Paylam alawashas, jinaman munayniyogpag
ricashas canman imaypita imaycamas. Chaynuy
cachun.

Imata cunchuyarsi cushisha capdcuy

12 Jesusman  yupachicug  cuyashécuna,
ama mayacasha capacuychu imatas alisca
juyu cunchuycunata cunchupécur. 13 Antis
Cristo cunchungannuysi cunchurcayarga
cushicurcay alisca, pay ima-ayga shumag
achicyayar aywamugta ricapapdcur alisca
alisca cushicurcénaypag. 14 Gamcuna cushisha
capécuy, pisi Cristopa janan ashlipapéacushuptiqui.
Gamcunaga carcayanqui Munayniyog Diospa
Santu Espiritunwanmi chaynuyla. 15 Chauraga
ama maygaycunas cunchupécuychu runa
wanuchipdcungaypitaga, Suwacurcangaypitaga,
imas lutan rurag capacungaypitaga, u lutan
rurag runaman meéticurcangaypitaga. 16 Natan
pisi Cristoman yupachicunganpita cunchurga,
ama pengacuchunchu, antis Diosta alawéchun
chay cunchuyanganpita. 17 Ndmi chraramun
Diospa aylluncuna cunchunan wichan. Natan
naupata noganchiwan chay cunchuycuna
galayuyaptinga  ¢imanuyrag  cunchupécunga
waquin runacuna Diospa ali willapanta
mana casucugcunaga? 18 Chauraga Diospitas
“Na mana juchaynagmi cayanqui” nisha
runasi, sasatarag salvacuyaptinga ¢imanuyparag
salvacurcanga juchasapacunaga? 19 Chauraga
Dios munangannuy cunchurcayagcuna,

Camacug Diosta “Maquiquichru cachicama”
nir, manacurcay imachrisi ali ruraycunata
yanapapdacushunaypag.

S

Pifiapaydrishay ali cawapdcunaypag
1 Cananga nishag gamcunachru mandagcu-
natam ninganuy rurapdcunanpag. Nogasi caya pay-
cunanuy mandagmi. Ndatan nogaga Nawlwanmi
Cristo ima-aygatas cunchunganta ricard. Chaymi
gamcunanuy nogas alisca cushicushag Jesucristo
cutimuptin. 2 Mandagcuna, gamcuna ricapacuy
Diosman yupachicug-mayiquicunata juc uysha
michignuy. ~ Ama ricapacuychu golgue raygo-
laga u guellanarcayarga. Antis rurapacuy Dios-
ninchi munangannuy cushisha. 3 Gamcuna ama
ricapdcuychu lutan munayniyog runa yupayga,
antis ali ruragcama capdcuy paycunas gamcu-
nata rircdrir alita rurapacunanpag. 4 Chaynuy
alita rurarga mas alinnincag Michig aywamuptin,
“Gamcunas alisca ali” nisham capacunqui imayca-
mas. > Chaynuytag gamcunas mozucuna, jipash-
cuna, casucurcay gamcunachru mandagniquicu-
nata, jinaman jucniquis jucniquis cdsunacurcay
mana alitucular. Chaypitaga isquirbishachriisi
cay niyanmi:
“Alitucur mana cdsucugcunata Diosga manam
yanapanchu.
Antis manchapdcuypa cdsucugcunatam Diosga
cuyapalar yanapan” niyanmi.
6 Chauragar césucurcay alisca Munayniyog Dios-
ninchipa naupanchru, nad ura chrdmuptin pay

alisca alipag ricapdcushunaypag. 7 Ima-aygata
munarsi ama laquirapdcuychu. Antis Diospa
maquinman chrurapdcuy. Payga fawilanchriimi
carcaydachishunqui.

Asyagtaj uchdcardrichishunquiman

8 Gamcuna capécuy mayag mayagla, jinaman
shumag tantiarcur alita rurapécuy. Chay
chregnishugniquicuna Asyagga puriyan
muyurigniquicunapam micanaypita gaparag
leonnuysi  juchdman ishquichipécushunaypag.
9 Chay Asyagpitaga Diosninchiman yu-
pachicuydlar shayapacurcay. = Gamcunanuymi
mayag chayagchrusi cay pachachru Jesusman
yupachicug-mayiquicunas cunchurcayan.
10 Chauraga ima-aygachrisi cuyapéalar yanapacug
Diosga, acrarcaydshunqui Jesucristowan
capacungaypagmi, alisca  alipag  ricasha
imaycamas capdcunaypagmi. Chaura payga
mana ald wunay cunchuglatam aliman
muyuchipacushunqui, shayapacarcayéchishunqui,
calpanchdchipdcushunqui, jinaman chaynuy
alilata cachipécushunqui. 11 Payla munayniyogpag
ricasha cachun imaypita imaycamas. Chaynuy
cachun.

Cay carta rurayta ushandpag caylata niydrishay

12 Nogaga Jesusman ali yupachicug
Silvanowanmi cay ichic cartalata isquirbichicura
gamcunaman apachimunépag. Caychru
pifiaparcayag ali cawapdcunaypagmi, jinaman
willaparcayag cuyapacug Diospa ali willapan
razoncag cangantam, gamcuna chay ningdnuy
cawapdacunaypag.

13 Babiloniachru Jesusman yupachicug
gotucagcunam saliduta aparcaydchimushunqui.
Paycunatas gamcunatanuymi Tayta Diosga
acrasha. Chaynuytan churinuy cayag Marcossi
saliiduta aparcayichimushunqui. 14 Gamcunas
saludanacurcay jucniquis jucniquis, cuyanacur
lapan  shongoypacama. Jesucristoman
yupachicugcuna ali cawapécuy. Chaynuy cachun.

